
XÜLASƏ 

2018-ci ilin I rübündə Azərbaycanda makroiqtisadi sabitliyin möhkəmlənməsi 

prosesləri davam etmişdir. İnflyasiya birrəqəmli səviyyədə qərarlaşmış, xarici 

sektor göstəriciləri pozitiv dinamikanı qorumuş, valyuta bazarında sabitlik davam 

etmişdir. İqtisadi aktivlikdə 2017-ci ildə başlamış canlanma 2018-ci ilin I rübündə 

davam etmişdir. Bütün bu müsbət nəticələr son illərdə həyata keçirilən məqsədyönlü 

və çevik koordinasiya olunmuş makroiqtisadi siyasət sayəsində mümkün olmuşdur. 

Cari ildə illik inflyasiyanın azalması davam etmiş, inflyasiya birrəqəmli 

səviyyəyə düşmüşdür. Bu prosesi şərtləndirən əsas amillər məzənnə sabitliyi, pul 

təklifinin optimal səviyyədə idarə olunması, dünya ərzaq qiymətlərinin dinamikası, 

mal və xidmətlər bazarında təklifin artması, eləcə də inflyasiya gözləntilərinin 

nisbətən azalması olmuşdur. İnflyasiyanın azalması əhalinin real gəlirlərinin 

artımını dəstəkləmişdir. 

Ölkənin ixrac potensialının yüksəlməsi, habelə əlverişli beynəlxalq iqtisadi 

konyunktur şəraitində xarici sektor göstəricilərinin 2017-ci ildən başlanan 

yaxşılaşması prosesi 2018-ci ilin ötən dövründə də davam etmişdir.  

Xarici sektorda baş verən müsbət meyillər manatın məzənnəsinin sabitliyinə də 

təsir etmişdir. Məzənnənin sabitliyi inflyasiya səviyyəsinə və inflyasiya 

gözləntilərinə azaldıcı təsir göstərən mühüm amillərdən olmuşdur. Məzənnənin 

sabitliyi eyni zamanda dollarlaşmanın azalması ilə müşaiyət olunmuşdur.   

 Formalaşdırılmış monetar şərait makroiqtisadi sabitlik hədəfləri ilə 

iqtisadiyyatın likvidliyə olan tələbatının ödənilməsi arasında optimal balansı təmin 

etmişdir. Pul təklifinin genişlənməsi ilk növbədə iqtisadiyyatın pula olan tələbatının 

ödənilməsinə və ödənişlərin fasiləsizliyinə xidmət etmişdir. Pul təklifinin artımı 

kredit aktivliyinin yüksəlməsilə müşaiyət olunmamış, bank sistemində izafi 

likvidliyin akkumulyasiyası və iqtisadiyyatda yığımların artımı davam etmişdir.  

İzafi likvidlik cari ildə də Mərkəzi Bankın maliyyə alətlərinə yüksək tələbi 

şərtləndirmişdir.  

 Makroiqtisadi sabitliyin dayanıqlığının və iqtisadi fəallığın güclənməsi 

monetar şəraitin tədricən normallaşması üçün əsas yaratmışdır. Hesabat dövründə 

Mərkəzi Bank son makroiqtisadi prosesləri və proqnozları nəzərə almaqla özünün 

likvidlik əməliyyatları üzrə faiz dəhlizinin parametrlərinə zəruri korreksiyalar 

etmişdir. Siyasət qərarları qəbul edilərkən pul siyasətinin transmissiyası 

xüsusiyyətləri də nəzərə alınmışdır. 

I. QLOBAL İQTİSADİ MÜHİT VƏ 

XARİCİ SEKTOR 

1.1 Qlobal iqtisadiyyatda meyillər  

Qlobal iqtisadi mühitin  

yaxşılaşması 2018-ci ilin I rübündə də 

davam etmişdir. İqtisadi artım qlobal 

ticarət və investisiya axınlarında 

artımla müşaiyət olunmuşdur. 

Bununla belə qlobal iqtisadi artım 

üzərində müəyyən risklər hələ də 

aktualdır.  

Qlobal iqtisadi artım. Əlverişli 

maliyyə şəraiti, investisiya axınlarının 

güclənməsi və inkişaf etməkdə olan 

Asiya ölkələrində güclü artımın təsiri 

ilə qlobal iqtisadi aktivliyin 

yüksəlməsi prosesi davam etməkdədir. 

Mənbə: İƏİT 

Qlobal investisiyanın artımı 

fonunda qlobal ticarətin və qlobal 

sənaye istehsalının artım templəri 

yüksəlməkdə davam edir. İnflyasiya 

isə həm İEÖ, həm də İEOÖ-lər üzrə 

stabilləşməkdədir. 

İlkin qiymətləndirmələrə görə 

ABŞ-da I rübdə iqtisadi artım tempi 

əvvəlki illərin eyni dövrü üzrə analoji 

göstəricini üstələmişdir. Bu ölkədə   

vergi dərəcələrinin azaldılması 

əhalinin sərəncamında qalan gəlir və 

yığımları artırmışdır.  

Mənbə: İƏİT və müvafiq ölkələrin statistika komitələri 

Avrozonada istehlakçı inamının 

artması dayanıqlı artım dövrünün 

Qrafik 1. İİƏT ölkələrində biznes və 

istehlak inam indeksləri

davam etdiyinə işarədir. Həm Fransa, 

həm də Almaniyada I rüblə bağlı dərc 

edilmiş iqtisadi göstəricilər xüsusilə 

emal sənayesində dirçəlişin davam 

etdiyini nümayiş etdirmişdir. 

Yaponiyada da işsizlik dərəcəsinin 

azalması və iqtisadi artımın 

sürətlənməsi qeydə alınmışdır. 

 İEÖ üzrə idxalın artımının təsiri 

ilə İEOÖ-lərin ixrac həcmi 

artmaqdadır. İlkin məlumatlara əsasən 

əmtəə ixracatçısı olan İEOÖ-lərdə 

2017-ci ildə yaşanmış artım 2018-ci 

ildə də davam etməkdədir. Çində 

2018-ci ilin I rübündə iqtisadi artım 

gözləntiləri üstələyərək 6.8% 

olmuşdur (ö.i.m.d.n.). Türkiyədə fiskal 

və monetar sahədə dövlət dəstəyinin 

təsiri ilə iqtisadi artım 

sürətlənməkdədir. Lakin burada 

iqtisadi canlanma inflyasiyanın 

yüksəlməsilə müşaiyət olunur.  

Beynəlxalq Əmək Təşkilatının 

ən son hesablamalarına əsasən qlobal 

işsizlərin sayı 192.7 milyondur. Bu isə 

qlobal işsizliyin 5.6% olması 

deməkdir. İşçi qüvvəsindəki artıma  

baxmayaraq, xüsusilə İEÖ-lərdə 

iqtisadi fəallığın artması ilə bağlı 

olaraq 2018-ci ilin sonuna qlobal 

işsizliyin 5.5%-dək enməsi gözlənilir. 

Qlobal əmtəə qiymətləri. BVF-

nin dərc etdiyi əmtəə qiymətləri 

indeksi ilin əvvəlindən bəri 4.8% 

artmışdır. İndeksdəki bu artım əsasən 

neft qiymətlərindəki artımdan 

qaynaqlanmışdır.  

Mənbə: Enerji İnformasiya Agentliyi (EİA) 

Brent markalı neftin qiyməti 

2018-ci ildə artmağa davam etmiş, 

rübün sonuna ilin əvvəli ilə 

müqayisədə 3.4% artmışdır. Brent 

markalı neftin orta qiyməti isə I rübdə 

67 ABŞ dolları səviyyəsində olmuşdur 

ki, bu da ötən ilin eyni dövrü ilə 

müqayisədə 25% çoxdur.   

İlin əvvəlindən bəri təbii qazın 

qiyməti 3% artmışdır. Ümumilikdə 

2018-ci ilin I rübündə təbii qazın orta 

qiyməti 2017-cı ilin müvafiq 

göstəricisi ilə müqayisədə 13.1% 

yüksək olmuşdur. Çində kömürdən 

istifadəyə tətbiq edilmiş 

məhdudiyyətlər qaza olan tələbin 

artmasında xüsusi rol oynamışdır. 

Metal qiymətləri ilin əvvəli ilə 

müqayisədə 1%-ə yaxın artmışdır. 

Hava şəraiti ilə bağlı müəyyən 

məhsulların təklifində qeydə alınmış 

nisbi azalma kənd təsərrüfatı 

məhsullarının qiymətinin də artması 

ilə nəticələnmişdir. 

Mənbə: BVF 

Qlobal maliyyə bazarları və pul 

siyasəti. Qlobal artımın güclənməsi 

fonunda İEÖ-lərin əksəriyyətində 

mərkəzi banklar pul siyasətinin 

sərtləşdirilməsi prosesini davam 

etdirmişdir. İEOÖ-lərdə isə əksər 

ölkələr faiz dərəcəsini azaltmışdır. 

ABŞ-ın Federal Ehtiyatlar 

Sistemi (FES) hədəf faiz dərəcələrinin 

2017-ci ildə 3 dəfə (aprel, iyun və 

dekabrda) artırılmasının ardınca 2018-

ci ilin mart ayında növbəti faiz artımı 

həyata keçirmişdir. Son qərarla hədəf 

faiz dərəcələri 0.25 faiz bəndi 

artırılaraq 1.5%-ə çatdırılmışdır. Eyni 

zamanda 2017-ci ilin IV rübündə 

olduğu kimi  2018-ci ilin I rübündə də 

FES qiymətli kağızların satışını həyata 

keçirmişdir. Bu satışları FES sentyabr 

ayında qlobal maliyyə böhranı 

ardından kəskin genişləndirilmiş 

balansını “daraltmaq” barədə qərarına 

uyğun olaraq həyata keçirilmişdir. 

Birləşmiş Krallıqda da inflyasiyanın 

2%-lik hədəfi üstələməsi sərt pul 

siyasətinə tədrici keçidə zəmin 

yaratmışdır. Məlum olduğu kimi, 

hədəf faiz dərəcəsi bu ölkədə 2017-ci 

ilin noyabr ayında 0.25%-dən 0.5%-ə 

qaldırılmışdır. 

Mənbə: Reuters 

İqtisadi inkişafın 

sürətlənməsinə və işsizlik səviyyəsinin 

azalmasına baxmayaraq Avropa 

Mərkəzi Bankı pul siyasətinin 

sərtləşdirilməsinə tələsmir. 2018-ci 

ilin ötən dövründə əsas faiz dərəcəsi 

zonada dəyişməz saxlanılmış, 

aktivlərin alışı davam etdirilmişdir. 

Çexiyada 2017-ci ildə 0.5%-ə 

yüksəldilən hədəf faiz dərəcəsi 2018-ci 

ilin fevral ayında 0.75%-ə 

çatdırılmışdır. Kanadada da faiz 

dərəcəsində artım qeydə alınmışdır 

(1%-dən 1.25%-ə). 

Dövr ərzində İEOÖ-lərin 

mərkəzi bankları arasında monetar 

siyasəti həm yumşaldan, həm də 

sərtləşdirən banklar olmuşdur. 

Braziliyada uçot faiz dərəcəsi mart 

ayında 0.25 faiz bəndi azaldılaraq 

6.5%-ə çatdırılmış, Meksikada isə 

7.5%-ə qaldırılmışdır (7.25%-dən).  

Rusiyada pul siyasətinin 

yumşaldılması siyasəti davam 

etdirilmiş və faiz dərəcəsi mart ayında 

növbəti dəfə azaldılaraq 7.25%-ə 

endirilmişdir.  

1,250
1,300
1,350
1,400
1,450
1,500
1,550
1,600
1,650
1,700

15500

17500

19500

21500

23500

25500

A
p
re

l 
1
6

İy
u
n
 1

6

A
v
q
u
st

 1
6

O
k
ty

ab
r 

1
6

D
ek

ab
r 

1
6

F
ev

ra
l 

1
7

A
p
re

l 
1
7

Iy
u
n
 1

7

A
v
q
u
st

 1
7

O
k
ty

ab
r 

1
7

D
ek

ab
r 

1
7

F
ev

ra
l 

1
8

Qrafik 5. Qlobal maliyyə indekslərinin 

dinamikası

Dow Jones

Nikkei

FTSEurofirst (sağ şkala)



1.1 Qlobal iqtisadiyyatda meyilləri 

 

Pul siyasəti icmalı ● Yanvar – Mart ● 2018  9 

Mənbə: Müvafiq ölkələrin mərkəzi bankları 

ABŞ dolları ilin əvvəli ilə 

müqayisədə avroya, ingilis funt 

sterlinqinə, Çin yuanına və yapon 

yeninə qarşı ucuzlaşmış, eyni dövrdə 

türk lirəsinə, rus rubluna və iran rialına 

qarşı isə dəyərlənmişdir.  

Proqnozlar. Cari ilin aprel 

ayında dərc edilmiş “Qlobal İqtisadi 

Perspektivlər” hesabatına əsasən, BVF 

2018 və 2019-cu illər üçün optimist 

qlobal iqtisadi artım proqnozlarını 

saxlamışdır. İEOÖ-lərdə artımın 

sürətlənməsi və İEÖ-lərdə dayanıqlı 

artım fonunda qlobal iqtisadi artımın 

2018-ci ildə 3.9% olacağı 

proqnozlaşdırılmışdır. Bu isə 2017-ci 

ildəki artımdan 0.1% yüksəkdir. İEÖ-

də 2018-ci ildə artımın 2.5%, İEOÖ-də 

isə 4.9% olacağı proqnozlaşdırılır.  

Avrozona və Yaponiyada artım 

proqnozlarının yüksəlməsi və ABŞ-

dakı fiskal islahatın tərəfdaş ölkələrə 

təsiri İEÖ-lərin artım proqnozunun 

yüksəlməsinə təsir edən başlıca 

amillərdir. ABŞ-dakı fiskal islahat 

həm vergilərin azaldılması, həm də 

dövlət xərclərinin artırılması hesabına 

iqtisadi artıma töhvə vermişdir. ABŞ-

da 2017-ci ildə 2.3% olan iqtisadi 

artımın 2018-ci ildə 2.9%-ə 

yüksələcəyi proqnozlaşdırılır. BVF-

nin Avrozona üçün 2018-ci il iqtisadi 

artım proqnozları ötən proqnozlara 

nisbətən 0.2 faiz bəndi artırılmış və 

2.4%-ə yüksəldilmişdir. Canlanmanın 

əsasən daxili tələbin yüksəlməsi və 

əlverişli pul siyasətindən 

qaynaqlanacağı gözlənilir. Avropa 

Mərkəzi Bankı da 2018-ci il üçün 

iqtisadi artım proqnozlarını 0.1 faiz 

bəndi qaldırmışdır. 

Mənbə: BVF, Qlobal İqtisadi Perspektivlər hesabatı, 

Aprel, 2018. 

İEÖ-lərdə tətbiq edilmiş 

yumşaq pul siyasəti, struktur 

islahatları və maliyyə sektorunda 

sağlamlaşdırma tədbirləri ötən 

onillikdə yaşanmış böhranların təsirini 

səngitmiş və qlobal iqtisadiyyatda 

bərpa prosesini sürətləndirmişdir.  

Qlobal iqtisadi mühitin 

canlanması ilə yanaşı neft 

qiymətlərinin artması Azərbaycanın 

həm neft, həm də qeyri-neft ixracının 

artması üçün əlverişli zəmin yaradır. 

Azərbaycanın ticarət tərəfdaşları 

qrupunda 2018-ci ildə iqtisadi artımın 

orta hesabla 2.9% (qeyri-neft ixrac 

çəkili) olacağı proqnozlaşdırılır. 

1.2 Azərbaycan iqtisadiyyatının xarici 

sektoru üzrə proseslər  

Qeyri-neft sektoru üzrə ixrac 

potensialının yüksəlməsi, habelə 

əlverişli beynəlxalq iqtisadi 

konyunktur şəraitində xarici sektor 

göstəricilərinin ötən ildən başlanan 

yaxşılaşması prosesi 2018-ci ilin I 

rübündə də davam etmişdir. 

 Dövlət Gömrük Komitəsinin 

(DGK) məlumatlarına əsasən 2018-ci 

ilin I rübündə xarici ticarət dövriyyəsi 

5.6 mlrd. ABŞ dolları təşkil etmişdir 

ki, bunun da 3.4 mlrd. ABŞ dolları (və 

ya 60.7%-i) ixracın, 2.2 mlrd. ABŞ 

dolları (və ya 39.3%-i) isə idxalın 

payına düşmüşdür. 

 

Mənbə: DGK 

 

Dövr ərzində 146 ölkə ilə ticarət 

əməliyyatları həyata keçirilmişdir.  

Mənbə: DGK 

 Ticarət dövriyyəsinin 38%-i 

Avropa İttifaqı (Aİ) ölkələrinin payına 

düşmüşdür. Aİ ilə ticarət  əlaqələrinin 

34%-i İtaliya, 18%-i Almaniya, 12%-i 

Çexiya və 9%-i Avstriya ilə həyata 

keçirilmişdir.  

MDB ölkələrinin ümumi ticarət 

dövriyyəsində xüsusi çəkisi 15% 

olmuşdur. Bu istiqamətdə ticarət 

dövriyyəsinin 60%-i Rusiya, 17%-i 

Ukraynanın payına düşmüşdür.  

Ticarət əlaqələrinin 37%-i digər 

ölkələrlə saxlanılmışdır. Bu ölkələr 

qrupunda əsas tərəfdaşlar İsrail (15%), 

Çin (11%), ABŞ (11%) və 

İndoneziyadır (10%).  

 Hesabat dövründə əmtəə ixracı 

28.7% artmışdır. Artım əsasən ixracda 

əhəmiyyətli paya malik neft sektoru 

üzrə baş vermişdir. Belə ki, ixracın 

dəyəri xam neft üzrə 35%, neft 

məhsulları üzrə 74% artmışdır.   

 

 Mənbə: DGK 

Qeyri-neft sektoru üzrə ixracda 

da artım müşahidə olunmuşdur. Belə 

ki, meyvə-tərəvəz 46%, pambiq iplik 

25%, kimya sənayesi məhsulları 30%, 

alüminium 4%, artmışdır.  

Dövr ərzində ixracda əsas 

tərəfdaşlar İtaliya (19%), İsrail (9.2%), 

Türkiyə (7.8%), Çexiya (6.2%), 

İndoneziya (6%), kimi ölkələr 

olmuşdur. 

2018-ci ilin I rübündə əmtəə 

idxalı 44.8% artmışdır, o cümlədən, 

dövlət sektoru üzrə idxal 2.7 dəfə 

artaraq 0.4 mlrd. ABŞ dolları, özəl 

sektor üzrə idxal isə 30.4% artaraq 1.7 

mlrd. ABŞ dolları olmuşdur. 

İdxal olunmuş məhsulların 

17.3%-i Rusiya, 14.3%-i Türkiyə, 

10%-i Çin, 8.8%-i Almaniya, 4.8%-i 

ABŞ, 4%-i Ukrayna və 3.8%-i Belarus 

kimi ölkələrinin payına düşmüşdür.  

Dövr ərzində idxal əksər 

komponentlər üzrə artmışdır. Belə ki,  

idxal nəqliyyat vasitələri üzrə 3 dəfə, 

sement üzrə 3.4 dəfə, maşın və 

mexanizmlər üzrə 52%, qara metallar 

və onlardan hazırlanmış məmulatlar 

üzrə 77%, yeyinti məhsulları üzrə   

üzrə 13.2% artmış, tütün və şəkər üzrə 

isə müvafiq olaraq 22% və 4.8 dəfə 

azalmışdır.  

 

Mənbə: DGK 

 2018-ci ilin I rübündə iqtisadi 

tərəfdaş ölkələrində yaranmış vəziyyət 

qeyri-neft ixracı ilə yanaşı ölkəyə daxil 

olan pul baratlarının dinamikasına da 

təsir etmişdir. İlkin rəqəmlərə əsasən 

2018-ci ilin I rübündə ölkəyə daxil 

olan pul baratları 291.6 mln. ABŞ 

dolları təşkil etmişdir.    

 

Mənbə: AMB 

 Hesabat dövründə də ölkədə 

xarici müəssisə və təşkilatlar 

tərəfindən əsas kapitala investisiya 

axınları davam etmişdir. DSK-nın 

məlumatına görə xarici mənbələrdən 

əsas kapitala yönəldilmiş 

investisiyaların həcmi 2018-ci ilin I 

rübündə 1.4 mlrd. manat 

ekvivalentində olmuşdur ki, bu da əsas 

kapitala yönəldilmiş ümumi 

investisiyaların 48.3%-ni təşkil edir. 

Qrafik 11. 2018-ci ilin I rübündə  bəzi 

məhsullar üzrə idxalın dəyişimi, %-lə

Mənbə: DSK 

Xarici ölkələr və beynəlxalq 

təşkilatlar tərəfindən əsas kapitala 

yönəldilmiş vəsaitin çox hissəsi     

Birləşmiş Krallıq, Türkiyə, İsveçrə, 

Malayziya, Çexiya, Yaponiya, ABŞ, 

Rusiya və İran sərmayədarlarına 

məxsus olmuşdur.  

Xarici sektordakı müsbət 

proseslər özünü xarici valyuta 

ehtiyatlarının dinamikasında da biruzə 

vermışdır. Ölkənin tədiyə balansının 

yaxşılaşması şəraitində 2018-ci ilin I 

rübündə strateji valyuta ehtiyatları 5% 

artmış, 31 aylıq mal və xidmət idxalına 

kifayət etmiş və xarici dövlət borcunu 

3 dəfə üstələmişdir.  

Qrafik 13. Xarici mənbələrdən əsas 

II. AZƏRBAYCANDA 

MAKROİQTİSADİ PROSESLƏR 

2.1. Məcmu daxili tələb  

Daxili tələb əvvəlki illərdə 

olduğu kimi 2018-cı ilin I rübü ərzində 

də iqtisadi artımın başlıca 

hərəkətverici qüvvəsi olmuşdur.  

İstehlak xərcləri. İstehlak 

xərclərinin artımı 2018-ci ilin I 

rübündə davam etmişdir.  

Dövr ərzində istehlakçıların 

tələbatlarının ödənilməsi məqsədilə 

istehlak bazarında satılmış əmtəə və 

xidmətlərin həcmi müqayisəli 

qiymətlərlə ötən ilin müvafiq dövrü ilə 

müqayisədə 2.5% artaraq 10.8 mlrd. 

manat təşkil etmişdir. Təsərrüfat 

subyektləri tərəfindən satılmış 

məhsulların və göstərilmiş xidmətlərin 

96%-i özəl sahibkarlıq subyektləri 

tərəfindən təklif edilmişdir.  

 

Mənbə: DSK 

Hesabat dövründə hər bir 

istehlakçı orta hesabla ayda 367,7 

manatlıq və ya 2017-ci ilin müvafiq 

dövrü ilə müqayisədə 20 manat daha 

çox əmtəə və ödənişli xidmətlərdən 

istifadə etmişdir.   

 2018-ci ilin yanvar-mart 

aylarında pərakəndə ticarət 

dövriyyəsinin həcmi real ifadədə 2.6% 

artaraq 8.5 mlrd. manata çatmışdır. 

Qeyri-ərzaq məhsulları üzrə pərakəndə 

əmtəə dövriyyəsi 3.3% artaraq 4.2 

mlrd. manat olmuşdur. 

    Hesabat dövründə 

istehlakçıların pərakəndə ticarət 

şəbəkələrində xərclədiyi vəsaitin 

50.7%-i qida məhsulları, içkilər və 

tütün məmulatlarının alınmasına sərf 

olunmuşdur. Bu istiqamət üzrə xərclər 

ötən ilin müvafiq övrü ilə müqayisədə 

2% artmışdır. Ötən ilin müvafiq dövrü 

ilə müqayisədə toxuculuq, geyim və 

ayaqqabı sahəsinə sərf olunan xərclər 

3.5%, elektrik malları və mebel 

sahəsinə 3%, telekommunikasiya 

sahəsinə 1.9%, digər qeyri-ərzaq 

malları sahəsinə sərf olunan xərclər isə 

3.8% artmışdır.  

Cədvəl 1. 2018-ci ilin I rübündə ticarət 

şəbəkələrində xərc istiqamətlərinin payı, 

%-lə 

Xərc istiqaməti 
Xüsusi çəki, %-

lə 
 2017 3ay 2018 3ay  

Qida məhsulları, içkilər 

və tütün məmulatları 

51 50.7 

Toxuculuq malları, 

geyim və ayaqqabılar        

17.7 17.6 

Elektrik malları və 

mebel 

6.1 6 

Kompyuterlər, 

telekommunikasiya  

avadanlıqları və digər 

məmulatlar 

0.8 0.7 

Əczaçılıq və tibbi  

mallar 

1.3 1.2 

Avtomobil yanacağı 4.9 5.7 

Digər qeyri-ərzaq 

malları 

18.2 18.1 

Mənbə: DSK  

 Dövr ərzində hər bir istehlakçı 

fərdi istehlak məqsədi ilə pərakəndə 

ticarət müəssisələrində qida 

məhsulları, içkilər və tütün 

məmulatları  üçün orta hesabla ayda 

146.6 manat, qeyri-ərzaq malları üçün 

isə 142.6 manat sərf etmişdir.   

 2018-ci ilin I rübündə ictimai 

iaşə dövriyyəsi 3.8% artmışdır. Özəl 

sektorda ictimai iaşə dövriyyəsinin 

40,1%-i müəssisələrin, 59,9 %-i isə bu 

sahədə sahibkarlıq fəaliyyəti ilə 

məşğul olan fiziki şəxslərin payına 

düşmüşdür. Həmçinin dövr ərzində 

əhaliyə göstərilən pullu xidmətlərin 

həcmi 1.7% artaraq 2 mlrd. manata 

çatmışdır. Adambaşına düşən pullu 

xidmət istehlakı ötən ilin müvafiq 

dövrünə nəzərən nominal olaraq 3.6% 

artmışdır. 

 Əhalinin nominal gəlirlərinin 

artımı hesabat dövründə istehlak 

tələbini dəstəkləyən əsas amil 

olmuşdur. Belə ki, 2018-ci ilin yanvar-

mart aylarında əhalinin pul gəlirləri 

nominal olaraq ötən ilin eyni dövrü ilə 

müqayisədə 9.8% artmış və 12.5 mlrd. 

manat təşkil etmişdir. Əhalinin 

adambaşına düşən pul gəlirlərinin 

artımı 8.8% təşkil etmişdir. Əhalinin 

sərəncamında qalan gəlirlər isə 10.2% 

artaraq 11.6 mlrd. manat təşkil 

etmişdir. 

Yanvar-mart aylarında 

iqtisadiyyatda muzdla çalışan işçilərin 

nominal orta aylıq əmək haqqı ötən ilin 

müvafiq dövrü ilə müqayisədə 2.2% 

artaraq 510.8 manat təşkil etmişdir. 

Dövlət müəssisələrində çalışan 

işçilərin əmək haqqı 393,8 manat, özəl 

müəssisələrdə çalışanların isə 674,6 

manat olmuşdur. 

İstehlak tələbinin 

komponentlərindən biri olan ev 

təsərrüfatlarına verilən kreditlərdə 

2018-ci ilin I rübündə 0.6% artım 

müşahidə olunmuşdur. Mart ayının 

sonuna ev təsərrüfatları üzrə kredit 

portfelinin həcmi 4.6 mlrd. manat 

təşkil etmişdir. 

2018-ci ilin mart ayında 

keçirilmiş “Ev təsərrüfatlarının  

maliyyə davranışları və niyyətləri” 

sorğusunun nəticələri əsasında 

hesablanmış İstehlakçı İnam 

İndeksinin yaxşılaşması hesabat 

dövründə də davam etmişdir. Qeyd 

edək ki, bu göstərici müxtəlif gəlir 

səviyyəsinə malik ev təsərrüfatları 

arasında “Ailənin maliyyə vəziyyəti 

gözləntisi”, “Ölkənin iqtisadi 

vəziyyətinə dair gözlənti”, “Pul yığımı 

ehtimalı” və “İşsizlik gözləntiləri”nə 

dair sorğulara əsaslanır. Təhlillər 

göstərir ki, son 3 rübdə İstehlakçı 

İnamı İndeksinin artıma meyil 

göstərməsi əsasən ölkənin və ailənin 

maliyyə vəziyyətinə dair gözləntilərin 

yaxşılaşması, habelə işsizlik 

gözləntilətinin aşağı düşməsi ilə 

əlaqədardır. 

Hökumətin xərcləri. Cari ilin I 

rübündə də dövlət xərcləri daxili 

tələbin dəstəklənməsində əhəmiyyətli 

rol oynamışdır. Azərbaycan 

Respublikası Maliyyə Nazirliyinin 

məlumatına əsasən 2018-ci ilin 

yanvar-mart aylarında dövlət 

büdcəsinin xərcləri 4408 mln. manat 

təşkil etmişdir1.  

İqtisadi təsnifata uyğun olaraq I 

rübdə dövlət büdcəsi xərclərinin 40%-

i və yaxud 1761.3 mln. manatı  sosial 

yönümlü xərclərin (əməyin ödənişi 

fondu, təqaüd və sosial müavinətlər, 

dərman və ərzaq xərcləri) 

maliyyələşdirilməsinə yönəldilmişdir 

ki, bu da ötən ilin eyni dövrü ilə 

müqayisədə 7.7% çoxdur. 

İnvestisiya xərcləri. 2018-ci ilin 

I rübündə ölkə iqtisadiyyatına 

investisiya qoyuluşunun həcmi 2869.2 

mln. manat təşkil etmişdir. Dövr 

ərzində neft sektoruna 1413 mln. 

manat, qeyri-neft sektoruna 1456.2 

mln. manat həcmində vəsait 

yönəldilmişdir. Cəmi investisiya 

qoyuluşlarının 42.8%-i dövlət, 57.2%-

i özəl sektorun payına düşmüşdür.  

                                                             
1  Mənbə: http://www.maliyye.gov.az/ 

  Əsas kapitala yönəldilmiş 

investisiyaların 51.7%-i daxili 

mənbələr, 48.3%-i isə xarici mənbələr 

hesabına formalaşmışdır.   

Cədvəl 2. İnvestisiya mənbələri, xüsusi 

çəki, %-lə 

 2017 3 

ay 

2018 3 

ay 

Müəssisə və 

təşkilatların vəsaitləri 
75.2 60.4 

Bank kreditləri 10.6 13.7 

Büdcə vəsaitləri 8.5 19.4 

Büdcədənkənar 

fondların vəsaitləri 
0.6 0.6 

Əhalinin şəxsi vəsaiti 4.7 5.4 

Sair vəsaitlər 0.4 0.5 

Mənbə:DSK  

          Hesabat dövründə əsas kapitala 

yönəldilmiş sərmayənin ümumi 

həcmində müəssisə və təşkilatların 

vəsaitləri (60.4%) üstünlük təşkil 

etmişdir.  

2.2. Məcmu təklif və məşğulluq  

İqtisadi aktivlikdə 2017-ci ildə 

başlanan canlanma 2018-ci ilin I 

rübündə davam etmişdir.  

 İqtisadi artım. DSK-nın 

məlumatına əsasən 2018-ci ilin ilk 

rübündə ÜDM real ifadədə 2.3% 

artmış və nominal olaraq 17.2 mlrd. 

manat təşkil etmişdir. ÜDM-in 

əhalinin hər nəfərinə düşən həcmi isə 

1755.7  manat olmuşdur. 

2018-ci ilin yanvar-mart 

aylarında mədənçıxarma sənayesində 

9.6 milyon ton əmtəəlik xam neft,   4.4 

milyon kub metr əmtəəlik təbii qaz 

hasil olunmuşdur. Neft hasilatı 2.2% 

artmış, qaz hasilatı isə 5.8% 

azalmışdır. 

 

Mənbə:DSK 

Qeyri-neft sektorunda 2018-ci 

ilin ilk 3 ayında yaradılan əlavə dəyər 

2017-ci ilin müvafiq dövrünə nisbətən 

real ifadədə 2.9% artmış və nominal 

olaraq 9.5 milyard manat təşkil 

etmişdir. Onun ÜDM-də xüsusi çəkisi 

55.1% olmuşdur.   

2018-ci ilin I rübündə qeyri-neft 

sektorunun əksər sahələri üzrə artım 

qeydə alınmışdır.  

55.1

44.9

Qrafik 15. İqtisadi artımın sektorlar 

üzrə bölgüsü, %-lə

qeyri-

neft

neft

Mənbə:DSK 

Dövr ərzində qeyri neft-qaz 

sənayesində 12.3% artım müşahidə 

olunmuşdur.  

Mərkəzi Bank tərəfindən real 

sektorun monitorinqi üzrə aparılan 

sorğunun nəticələri də cari ildə ötən 

ilin ilk rübü ilə müqayisədə qeyri-neft 

sektorunda iqtisadi aktivliyin 

yüksəldiyini göstərir. Monitorinqin 

nəticələrinə görə istehsal sahələrinin 

əksəriyyətində, o cümlədən kimya 

sənayesi, toxuculuq, maşınqayırma 

sənayelərində iqtisadi aktivlik 

göstəriciləri yaxşılaşmışdır. Sorğuda 

əhatə olunan bütün xidmət (rabitə, 

poçt, nəqliyyat, otel, tibb, turizm) və 

ticarət (elektrik məişət avadanlıqları, 

avtomobil, mebel, təsərrüfat malları) 

sektorları üzrə də aktivlik 

göstəricilərində pozitiv dinamika 

müşahidə edilmişdir. 

Məşğulluq. 2018-ci ilin I 

rübünün sonuna ölkədə iqtisadi fəal 

əhalinin sayı 5075.9 min nəfər təşkil 

etmişdir ki, bu da ötən ilin eyni dövrü 

ilə müqayisədə 57.7 min nəfər çoxdur. 

DSK-nın məlumatına görə, 

muzdla çalışan işçilərin sayı 2018-ci 

ilin 1 mart tarixinə ötən ilin müvafiq 

dövrü ilə müqayisədə təxminən 0.1% 

artaraq 1516.5 min nəfər olmuşdur.   

Qrafik 16. 2018-ci ilin I rübündə sahələr 

üzrə yaradılan əlavə dəyərin artımı, 

ö.i.m.d.n., %

Mənbə:DSK 

Müəssisə və təşkilatlarda 

muzdla çalışan işçilərin 22.4%-i 

məhsul istehsalı sahələrində, o 

cümlədən, 6%-i tikinti, 6.6%-i emal 

sənayesi, 3.2%-i kənd təsərrüfatında, 

2.2%-i mədənçıxarma sənayesində 

fəaliyyət göstərmişlər. 

 

  

5018.2

5075.9

Qrafik 17. İqtisadi fəal əhalinin sayı, 

dövrün sonuna, min nəfərlə

2.3. İnflyasiya 

2018-ci ilin I rübündə illik 

inflyasiyanın azalması davam etmiş, 

inflyasiya təkrəqəmli səviyyəyə 

enmişdir. İnflyasiyanın təkrəqəmli 

səviyyəyə enməsi əhalinin real 

gəlirlərinin artımını dəstəkləyən 

mühüm amillərdən biri olmuşdur.  

İstehlak Qiymətləri İndeksi 

(İQİ). Dövlət Statistika Komitəsinin 

(DSK) məlumatına əsasən 2018-ci ilin 

ilk rübündə orta illik inflyasiya 4% 

təşkil etmişdir. İQİ-nin komponentləri 

olan ərzaq qiymətləri orta illik 4.5%, 

qeyri-ərzaq qiymətləri 4.3%, xidmətlər 

isə 2.9% dəyişmişdir. 

Mənbə: DSK  

       Orta illik inflyasiyanın 

təxminən 1.9% bəndi ərzaq, 1.1% 

bəndi qeyri-ərzaq, 1% bəndi isə 

xidmətlərin payına düşür. 

  2018-ci ilin ilk rübündə orta 

aylıq inflyasiya 0.1% təşkil etmişdir 

ki, bu da ötən ilin eyni dövrü ilə 

müqayisədə 1.7% bəndi aşağıdır. Dövr 

ərzində ən yüksək inflyasiya mart 

ayında (0.2%) olmuşdur.  

  İstehlak səbətində qiyməti artan 

və azalan məhsul və xidmətlərin 

sayındakı fərqin dəyişim dinamikasını 

göstərən diffuziya indeksi də ilin 

əvvəli ilə müqayisədə azalmışdır.  

 
Mənbə: DSK, DSK-nın məlumatları əsasında AMB-

nin hesablamaları 

  Ümumilikdə, mart ayında 520 

adda mal və xidmətdən 170-nin 

qiyməti azalmış, 142-nin qiyməti isə 

dəyişməz qalmışdır. 

  Aparılmış təhlillər göstərir ki, 

məzənnə sabitliyi, pul təklifinin 

optimal səviyyədə idarə olunması, 

dünya ərzaq qiymətlərinin dinamikası, 

məhsul və xidmət təklifinin 

genişlənməsi, habelə inflyasiya 

gözləntilərinin azalması cari ildə 

təkrəqəmli inflyasiyanı şərtləndirən 

başlıca amillər olmuşdur.  

Qiymətləri dövlət tərəfindən 

tənzimlənən məhsullar və xidmətlər, 

həmçinin mövsümi xarakter daşıyan 

kənd təsərrüfatı məhsulları nəzərə 

alınmadan hesablanan orta illik baza 

inflyasiya 2018-ci ilin yanvar-mart 

aylarında 3.1% təşkil etmişdir. 

Mənbə: DSK 

Dövr ərzində istehlak 

qiymətlərinin azalmasına təsir 

göstərən amillərdən biri gözləntilər 

olmuşdur. Bir sıra xərc amillərinin 

təsiri ilə bəzi sahələrdə inflyasiya 

gözləntiləri yüksəlsə də, ümumilikdə 

dövr ərzində gözləntilərdə daha çox 

azalma meyilləri müşahidə 

olunmuşdur. Belə ki, Mərkəzi Bank 

tərəfindən müntəzəm aparılan real 

sektorun monitorinqinin nəticələrinə 

əsasən 2018-ci ilin birinci rübü ərzində 

ticarət sektorunda növbəti 3 ay üzrə 

qiymət gözləntiləri mebel və 

avtomobil seqmentində  azalmış, 

məişət avadanlıqları seqmentində isə 

artmışdır. Xidmət sektorunda ümumi 

Qrafik 20. İstehlakçı Qiymətləri İndeksi, 

qiymət gözləntisi bütün sahələr üzrə 

azalmışdır. Azalma daha çox 

nəqliyyat, otelçilik və səhiyyə 

seqmentlərində özünü göstərmişdir. 

Emal sənayesində isə  qida və içki, 

kimya, maşınqayırma, metallurgiya 

seqmentləri üzrə qiymət gözləntiləri 

aşağı düşmüş, tikinti materialları, 

plastik kütlə, toxuculuq və digər qeyri-

metal mineral məhsulları sahəsində isə 

artmışdır. Tikinti sektorunda 

ümumilikdə qiymət gözləntiləri 

yüksəlmişdir. 

İstehsalçı qiymətləri indeksi. 

DSK-nın məlumatlarına əsasən ölkə 

daxilində istehsal olunan bütün mal və 

xidmətlərin qiymət dəyişməsini əks 

etdirən ÜDM deflyatoru 2018-ci ilin 

yanvar-mart ayları ərzində 9.9% təşkil 

etmişdir. Bu da əsasən dünya 

bazarında neftin qiymətinin artımı ilə 

əlaqədardır. 

İl ərzində istehsalçı qiymətləri 

indeksi sənaye məhsulları üzrə daha 

çox dəyişmişdir. Ötən ilin müvafiq 

dövrünə nəzərən sənaye məhsullarının 

istehsalçı qiymətləri indeksi 18.8% 

artmışdır. Qiymət dəyişimi daha çox 

elektrik enerjisi, qaz və buxar istehsalı 

sahəsində və mədənçıxarma 

sənayesində qiymətlərinin yüksəlməsi 

(müvafiq olaraq 35.5% və 20.9%)  ilə 

bağlıdır.  

Qiymət artımı emal sənayesi 

üzrə 14% təşkil etmişdir. Sahə üzrə  ən 

çox bahalaşma tütün məmulatları 

(29.8%), poliqrafiya fəaliyyəti 

(27.2%),  neft emalı (20%), avtomobil 

və qoşquların istehsalı (19%) 

sənayesinin payına düşür. 

Mənbə: DSK  

2018-ci ilin yanvar-mart ayları 

ərzində kənd təsərrüfatı məhsullarının 

istehsalçı qiymətlərində 6.4%-lik artım 

müşahidə olunmuşdur ki, bu da daha 

çox bitkiçilik məhsullarının 

bahalaşması (6.6%) hesabına baş 

vermişdir.  Belə ki, birillik bitkilərin 

qiyməti dövr ərzində 9% 

bahalaşmışdır. Dövr ərzində 

heyvandarlıq məhsulları 6.2% 

bahalaşma nümayiş etdirmişdir. Belə 

ki, mal əti 8.4%, qoyun əti 5.1% 

bahalaşmışdır. Eyni dövrdə qiymətlər 

meşə təsərrüfatı məhsulları üzrə 1.5%, 

balıq və sair balıqçılıq məhsulları üzrə 

isə 7.9% artmışdır.  

İl ərzində nəqliyyat 

xidmətlərinin tarifləri 3.4% azalmışdır 

ki, bu da əsasən yükdaşıma xidmətləri 

üzrə qiymətlərinin 5% azalması ilə 

izah olunur. Sərnişindaşıma 

xidmətinin qiymətləri 6.8% artsa da, 

rabitə və poçt xidmətlərinin qiymətləri 

0.3% azalmışdır. 

III. PUL VƏ MƏZƏNNƏ 

SİYASƏTİ  

3.1. Valyuta bazarı  və manatın 

məzənnəsi     

 2018-ci ilin I rübündə valyuta 

bazarı özünü tənzimləmə rejimində 

fəaliyyət göstərmiş və manatın xarici 

valyutalara nəzərən məzənnəsi tədiyə 

balansı üzrə meyillərə uyğun 

formalaşmışdır. 

 2018-ci ilin I rübündə valyuta 

bazarının hər iki seqmentində -  qeyri-

nağd və nağd valyuta bazarlarında 

əməliyyatların həcminin artması 

müşahidə edilmişdir.   

 Qeyri-nağd valyuta bazarında 

aparılmış əməliyyatların həcmi 4.8 

mlrd. ABŞ dollar ekvivalentində 2 

olmuşdur ki, bu da ötən ilin müvafiq 

dövrü ilə müqayisədə 11.2% çoxdur.   

Dövr ərzində qeyri-nağd valyuta 

bazarında əməliyyatların 84%-i ABŞ 

dollarında, 16%-i digər valyutalarda 

aparılmışdır. Ötən ilin müvafiq dövrü 

                                                             
2 ABŞ dolları, Avro, İngilis funt sterlinqi, Rus rublu 

ilə əməliyyatlar daxil olmaqla 

ilə müqayisədə ABŞ dolları ilə valyuta 

əməliyyatlarının həcmi 12.4% artmış, 

Avro ilə əməliyyatların həcmi isə 

12.1% azalmışdır. 

 Qeyri-nağd valyuta 

əməliyyatlarının 29%-i banklararası 

valyuta bazarında (BVB), 71%-i isə 

bankdaxili valyuta bazarında (BDVB) 

aparılmışdır.   

 Hesabat dövründə BVB-də 

dövriyyə ötən ilin müvafiq dövrü ilə 

müqayisədə 13% artmışdır. BVB-də 

ABŞ dolları ilə aparılmış 

əməliyyatların 54.3%-i bankların 

valyuta mövqeyinin tənzimlənməsi ilə 

əlaqədar olmuşdur.   BVB-da valyuta 

əməliyyatları üzrə dövriyyə əsasən 

“Bloomberg” platforması aparılan 

əməliyyatlar hesbına formalaşmışdır.  

 BDVB-də valyuta əməliyyatları- 

nın həcmi 3.4 mlrd. dollar 

ekvivalentində olmuşdur ki, bu da ötən 

ilin müvafiq dövrü ilə müqayisədə 

10% çoxdur. BDVB-də valyuta 

əməliyyatlarının 96%-i hüquqi 

şəxslərlə valyuta əməliyyatları təşkil 

etmişdir.  

 BDVB-da dövriyyənin 78%-ni 

ABŞ dolları ilə əməliyyatlar təşkil 

etmişdir. ABŞ dolları ilə banklar qeyri-

nağd formada daxili konvertasiya yolu 

ilə 1.1 mlrd. ABŞ dolları almış, 1.6 

mlrd.ABŞ dolları satmışlar.   

Cədvəl 3. BDVB-də valyuta əməliyyatları 

(mln. valyuta vahidi)  

 

ABŞ dolları Avro 

Alış Satış 
Xalis 

satış 
Alış Satış 

Xalis 

satış 

2017 I 

rüb 
1007 1350 343 281 304 23 

2018 I 

rüb 
1090 1572 482 205 294 89 

Mənbə: AMB   

Banklar tərəfindən nağd xarici 

valyutanın alqı-satqısı üzrə aparılmış 

əməliyyatların həcmi 1.4 mlrd. ABŞ 

dollar ekvivalentində olmuşdur ki, bu 

da ötən ilin müvafiq dövrü ilə 

müqayisədə 80.3% çoxdur.  Cari ilin I 

rübündə kommersiya bankları 

tərəfindən nağd ABŞ dollarının alışı 

594.2 mln., satışı isə 517.8 mln. 

məbləğində olmuşdur. Alışlar satışları 

76.4 mln. ABŞ dolları üstələmişdir.  

Cədvəl 4. Banklar tərəfindən nağd xarici 

valyutanın alqı-satqısı haqqında məlumat 

(mln. valyuta vahidi)  

 

ABŞ dolları Avro 

Alış Satış 
Xalis 

satış 
Alış Satış 

Xalis 

satış 

2017 

I rüb 
277 365 88 34 53 19 

2018 

I rüb 
594 518 -76 43 147 104 

Mənbə: AMB  

 Avro ilə əməliyyatlar üzrə isə 

satışlar alışları 104 mln. Avro 

üstələmişdir.  

 Digər valyutalar (İngilis funt 

sterlinqi və Rus rublu) üzrə banklar 

tərəfindən nağd alışların məbləği 60.7 

mln. ABŞ dolları ekvivalentində, nağd 

satışların məbləği isə 24.7 mln. ABŞ 

dolları ekvivalentində olmuşdur.   

 Aylar üzrə nağd ABŞ dolları 

üzrə əməliyyatların dinamikasına 

nəzər yetirdikdə görərik ki, banklar 

tərəfindən yanvar və fevral aylarında  

alışlar satışları, mart ayında isə satışlar 

alışları üstələmişdir.    

 Mənbə: AMB  

 2018-ci ilin I rübündə də Mərkəzi 

Bankda Azərbaycan Respublikası 

Dövlət Neft Fondunun (ARDNF) 

valyuta satışlarının həyata keçirilməsi 

məqsədilə hərracların təşkili davam 

etdirilmişdir. Valyuta hərracları 

həftədə iki dəfə keçirilir, hər bir 

hərracın parametrləri haqqında 

məlumatlar hərrac başlamazdan əvvəl 

“Bloomberg” terminalı vasitəsilə 

bazar iştirakçılarına elan edilir.  

2018-ci ilin ilk rübündə Mərkəzi 

Bank tərəfindən ümumilikdə 23 

valyuta hərracı keçirilmişdir. Dövr 

ərzində ARDNF-in xarici valyuta 

satışları 1310.2 mln. ABŞ dolları təşkil 

etmişdir ki, bu da 2017-ci ilin müvafiq 

dövrü ilə müqayisədə 65.2% çoxdur.  

 

Mənbə: AMB  

 2018-ci ilin I rübündə də manatın 

rəsmi məzənnəsi banklararası əqdlər 

üzrə orta məzənnə (“Bloomberg” 

platformasında hərraclar və hərracdan 

kənar əməliyyatlar nəzərə alınmaqla) 

əsasında müəyyən edilmişdir.  

Dövr ərzində manatın ABŞ 

dollarına qarşı orta günlük rəsmi 

məzənnəsi 1.7001 manat təşkil 

etmişdir. Banklar tərəfindən müəyyən 

edilən xarici valyutanın alış-satış 

məzənnələri rəsmi məzənnəyə yaxın 

olmuşdur. Rüb ərzində kommersiya 

banklarının orta günlük alış məzənnəsi 

1.6955, satış məzənnəsi isə 1.7022 

manat təşkil etmişdir. Rəsmi məzənnə 

Qrafik 22. ABŞ dollarının nağd xalis 

ilə kommersiya banklarının orta 

günlük alış məzənnəsi arasında fərq 

0.3% (0.0046 manat), satış məzənnəsi 

ilə isə 0.1% (0.0021 manat) olmuşdur.  

Rüb ərzində manat ABŞ 

dollarına qarşı 0.01%, Türk lirəsinə 

qarşı 4.16% bahalaşmış, Avroya qarşı 

2.45%, İngiltərə funt sterlinqinə qarşı 

3.78% ucuzlaşmış, Rus rubluna qarşı 

isə dəyişməz qalmışdır. 

İkitərəfli məzənnələrin 

dinamikası çoxtərəfli məzənnənin 

dinamikasına da təsir göstərmişdir. I 

rübdə manatın qeyri-neft sektoru üzrə 

ümumi ticarət çəkili real effektiv 

məzənnəsi 3% ucuzlaşmışdır.  

 

Mənbə: AMB 

Həm NEM-nin 2% ucuzlaşması, 

həm də tərəfdaş ölkələrlə inflyasiya 

fərqləri REM-ə azaldıcı təsir 

etmişdirlər. 

-5.5

4.7

17.0

-23.5
-19.8

4.1

-3.0

-30.0

-20.0

-10.0

0.0

10.0

20.0

30.0

2012 2013 2014 2015 2016 2017 2018 1

rüb

Qrafik 24. REM-in dəyişimi, %-lə 

(2000=100)

Qiymət fərqi NEM REM



3.2 Pul siyasəti alətləri 

 

Pul siyasəti icmalı ● Yanvar – Mart ● 2018  30 

3.2.  Pul siyasəti alətləri 

 2018-ci ilin I rübündə pul 

siyasəti alətləri makroiqtisadi sferada 

və maliyyə bazarlarında gedən 

proseslər, son proqnozlar, pul siyasəti 

üzrə hədəflər, habelə pul siyasətinin 

transmissiya xüsusiyyətləri nəzərə 

alınmaqla tətbiq edilmişdir.    

2018-ci ilin ötən dövründə 

xarici sektor göstəricilərinin 

yaxşılaşması və inflyasiyanın 

birrəqəmli səviyyəyə enməsi monetar 

siyasətin tədricən normallaş- 

dırılmasına zəmin yaratmışdır. 

Hesabat dövründə Mərkəzi Bank 

makroiqtisadi sabitliyin möhkəmlən- 

məsi proseslərini və son makroiqtisadi 

proqnozları nəzərə almaqla özünün 

likvidlik əməliyyatları üzrə faiz 

dəhlizinin parametrlərinə zəruri 

korreksiyalar etmişdir. Belə ki, 

Mərkəzi Bankın İdarə Heyəti 12 fevral 

2018-ci il tarixində uçot dərəcəsinin 

15%-dən 13%-ə, faiz dəhlizinin yuxarı 

həddinin 18%-dən 16%-ə, aşağı 

həddinin isə 10%-dən 8%-ə 

endirilməsi barədə qərar qəbul 

etmişdir.  

 Hesabat dövründə iqtisadiy- 

yatın pula tələbinin təmin edilməsi və 

likvidliyin effektiv idarə olunması 

məqsədilə Mərkəzi Bank müxtəlif 

müddətli (7 günədək, 14 günlük, 28 

günlük və s.) çərçivə və açıq bazar 

əməliyyatlarını aktiv saxlamışdır. 

İqtisadiyyatda maliyyə vasitəçilinin 

zəif olaraq qalması şəraitində bank 

sistemində akkumulyasiya olunan izafi 

likvidlik 2018-ci ilin I rübündə də 

Mərkəzi Bankın sterilizasiya alətlərinə 

yüksək tələbi şərtləndirmişdir.  

 

Mənbə: AMB 

Hesabat dövründə Mərkəzi 

Bank milli valyutada sərbəst 

vəsaitlərin cəlb olunması üzrə 15 

depozit hərracı, notların 

yerləşdirilməsi üzrə 12 hərrac 

keçirmişdir. Depozit əməliyatları 

vasitəsilə vəsaitlər 14 gün müddətinə 

cəlb edilmiş, notlar isə 28 gün 

müddətinə yerləşdirilmişdir. Hesabat 

dövrünün sonuna depozit hərracları 

və notların yerləşdirilməsi vasitəsilə 

cəlb edilən vəsaitin cəmi qalığı 1.3 

mlrd. manat olmuşdur. 

 

Mənbə: AMB 

Bundan depozit əməliyyatları 

ilə cəlb edilmiş vəsaitlər 700 mln. 

manat, notların yerləşdirilməsi 

nəticəsində cəlb edilən vəsaitlər isə 

600 mln.manat təşkil etmişdir. Rüb 

ərzində depozit hərracları və notların 

yerləşdirilməsi vasitəsilə cəlb edilən 

vəsaitin qalığı 16% azalmışdır.  

Dəhlizin aşağı həddinin aşağı 

salınması ilə sterilizasiya 

əməliyyatları üzrə gəlirliliyin aşağı 

düşməsinə baxmayaraq tələbin təklifi 

keçirilən depozit hərraclarında 3 dəfə, 

notların yerləşdirilməsi üzrə 

hərraclarda isə 2.7 dəfə üstələməsi 

bank sistemində izafi likvidliyin 

yüksək olduğunu göstərir.  

 

Mənbə: AMB 

Depozit və qısamüddətli 

notların yerləşdirilməsi üzrə 

əməliyyatlar izafi pul təklifinin 

sterilizasiyası ilə yanaşı pul bazarının 

inkişafı və bununla da, pul siyasəti 

üzrə əməliyyat çərçivəsinin 

təkmilləşdirilməsinə, banklararası 

bazarın inkişaf etdirilməsinə də 

müsbət təsir göstərir. Mərkəzi Bankın 

sterilizasiya alətləri üzrə gəlirlilik pul 

bazarının vacib reprezentativ 

göstəricisinə çevrilməklə digər faiz 

dərəcələrinin səviyyəsinin 

formalaşmasına təsir göstərməkdədir.     

Qeyd etmək lazımdır ki, pul 

siyasəti alətləri olaraq depozit 

əməliyyatları və notların 

yerləşdirilməsi faiz dəhlizinin aşağı 

həddi ilə uçot dərəcəsi (hazırda 8%-

13%) arasında tərəddüd edən faiz 

dərəcələri ilə aparılır. Dövr ərzində 

depozit əməliyyatları ilə vəsaitlər 

8.01% -14.79% ilə cəlb edilmiş,  

notlar isə 8.01%-14.52% ilə 

yerləşdirilmişdir.   

   I rüb ərzində məcburi ehtiyat 

norması dəyişməz saxlanılmışdır. 

Hesabat dövründə banklar tərəfindən 

milli valyutada cəlb edilmiş 

öhdəliklər, həmçinin qiymətli 

metallarda cəlb edilmiş öhdəliklər 

üzrə məcburi ehtiyat norması 0.5%, 

xarici valyutada cəlb edilmiş 

öhdəliklər üzrə 1%, qeyri-rezident 

maliyyə sektoru qarşısında öhdəliklər 

və beynəlxalq maliyyə institutları ilə 

hesablaşmalar üzrə 0% olmuşdur.  

Cədvəl 5. Məcburi ehtiyat norması, % 

 Xarici 

valyutada 

öhdəliklər 

üzrə 

Manatla  

və 

qiymətli 

metallarda 

öhdəliklər 

üzrə 

Qeyri- 

rezident 

maliyyə 

sektorundan 

cəlb edilmiş 

üzrə 

01.05.2011 2 2 2 

01.07.2011 3 3 3 

01.08.2014 2 2 2 

01.03.2015 0.5 0.5 0.5 

30.12.2015 0.5 0.5 0.5 

03.03.2016 1 0.5 0 

Mənbə: AMB 

   Rüb ərzində məcburi ehtiyat 

normalarının ortalama mexanizmi 

əsasında tətbiqi davam etmişdir ki, bu 

da banklarda likvidliyin cevik idarə 

edilməsinə müsbət təsir göstərən 

amillərdən biri olmuşdur. 

   Aparılmış monitorinqlərin 

nəticələrinə əsasən hesabat dövrü üzrə 

bütün aylarda bankların Mərkəzi 

Bankdakı müxbir hesablarının toplam 

qalıqları dövr üçün məcburi ehtiyat 

kimi saxlanmalı olan cəmi vəsaitlərin 

həcmini əhəmiyyətli üstələmişdir.  

3.3. Pul təklifi 

2018-ci ilin I rübündə pul 

təklifinin dəyişimi makroiqtisadi 

sabitlik hədəflərinin reallaşdırılması 

ilə iqtisadiyyatın likvidliyə olan 

tələbatının ödənilməsi arasında 

optimal balansı təmin etmişdir.  

2018-ci ilin I rübündə manatla 

pul bazası 10.9% artmış  və  dövrün     

sonuna 9471 mln. manat təşkil 

etmişdir. Pul təklifinin genişlənməsi 

ilk növbədə iqtisadiyyatın pula olan 

tələbatının ödənilməsinə və 

ödənişlərin fasiləsizliyinə xidmət 

etmişdir. Fiskal sektor və bank 

sisteminin likvidlik ehtiyacı pula 

tələbin mühüm amilləri olaraq 

qalmışdır. 

Hesabat dövründə manatla pul 

bazasının struktur elementi olan 

dövriyyədəki nağd pulun həcmi 0.4% 

azalmışdır. Digər tərəfdən manatla 

olan müxbir hesabların qalığı isə 3.6 

dəfə artmışdır. 

İlin əvvəlində manatla geniş pul 

kütləsi (M2) 4.3% artmış və dövrün 

sonuna 13005.9 mln. manat təşkil 

etmişdir. 

Manatla pul kütləsinin (M2) 

strukturunda nağd pul kütləsi, fiziki 

şəxslərin əmanətləri və hüquqi 

şəxslərin depozitləri fərqli dinamika 

nümayiş etdirmişlər. Belə ki, dövr 

ərzində nağd pul kütləsi 1.2% azaldığı 

halda fiziki şəxslərin manatla 

əmanətləri 8.6%, hüquqi şəxslərin 

manatla depozitləri 3.2% artmışdır. 

Cədvəl 6. Pul aqreqatları, mln. manat 

  
01.04.17 

 
01.01.18 

 
     01.04.18 

 

M0 6145 7490 7404 

 

M1 8411 10544 10692 

 

M2 10982 12466 13005 

 

M3 19903 

 
22772 22459 

Mənbə: AMB  

Manatla müddətli əmanət və 

depozitlər dövr ərzində 20.4%, tələb 

olunanadək depozitlər isə 7.7% 

artmışdır. Fiziki şəxslərin manatla olan 

müddətli əmanətləri isə 16.2% 

artmışdır. 

Hesabat dövründə geniş pul 

kütləsi (M3) 1.4% azalmış və dövrün 

sonuna 22459 mln. manat təşkil 

etmişdir. 

Mənbə: AMB   

Hesabat dövründə bank 

depozitlərinin dollarlaşma 

səviyyəsində azalma baş vermişdir. 

Belə ki, xarici valyutada əmanət və 

depozitlərin M3 pul aqreqatında xüsusi 

çəkisi dövrün əvvəlində 45.3%, I 

rübün sonunda isə 42.1% təşkil 

etmişdir. 

 

Mənbə: AMB   

Rüb ərzində fiziki şəxslərin 

manatla əmanətləri 8.6% artmış, xarici 

valyutada əmanətləri isə 2.4% 

azalmışdır. Nəticədə, fiziki şəxslərin 

depozitlərinin dollarlaşma səviyyəsi 

ilin əvvəlindəki 66.5%-dən 64.1%-ə 

enmişdir.  

Qrafik 28. Pul aqreqatlarının dinamikası, 

mln. manat

Qrafik 29. Dollarlaşma, %

Xarici valyutada depozitlərin cəmi depozitlərdə 

xüsusi çəkisi

Pul siyasəti icmalı ● Yanvar – Mart ● 2018  35 

İstifadə olunmuş qrafik və cədvəllər 

Qrafiklər  

Qrafik 1 İƏİT ölkələrində biznes və istehlak inam indeksləri ---------------------------- 5 

Qrafik 2           Rüblük artım -------------------------------------------------------------------------- 5 

Qrafik 3 Dünya neft bazarı -------------------------------------------------------------------- 6 

Qrafik 4 Qiymət indeksləri -------------------------------------------------------------------- 7 

Qrafik 5 Qlobal maliyyə indekslərinin dinamikası ----------------------------------------- 8 

Qrafik 6 Mərkəzi bankların faiz dərəcələri-------------------------------------------------- 9 

Qrafik 7 Qlobal artım--------------------------------------------------------------------------- 10 

Qrafik 8 Ticarət balansı------------------------------------------------------------------------ 11 

Qrafik 9 Ticarət dövriyyəsində əsas ölkələr ------------------------------------------------ 11 

Qrafik 10 2018-ci ilin I rübündə bəzi məhsullar üzrə ixracın dəyişimi-------------------- 12 

Qrafik 11 2018-ci ilin I rübündə bəzi məhsullar üzrə idxalın dəyişimi-------------------- 13 

Qrafik 12 Ölkəyə daxil olan pul baratları ----------------------------------------------------- 13 

Qrafik 13 Xarici mənbələrdən əsas kapitala investisiya qoyuluşları ---------------------- 14 

Qrafik 14 İstehlak bazarında satışların dəyişməsi-------------------------------------------- 15 

Qrafik 15 İqtisadi artımın sektorlar üzrə bölgüsü -------------------------------------------- 19 

Qrafik 16 2018-ci ilin I rübündə sahələr üzrə yaradılan əlavə dəyərin artımı------------ 20 

Qrafik 17 İqtisadi fəal əhalinin sayı ----------------------------------------------------------- 21 

Qrafik 18 Orta illik inflyasiya ----------------------------------------------------------------- 22 

Qrafik 19 İnflyasiyanın miqyası --------------------------------------------------------------- 22 

Qrafik 20 İstehlakçı Qiymətləri İndeksi ------------------------------------------------------ 23 

Qrafik 21 İstehsalçı qiymətləri indeksinin orta illik dəyişimi ------------------------------ 24 

Qrafik 22 ABŞ dollarının nağd xalis satışı --------------------------------------------------- 28 

Qrafik 23 ARDNF-in valyuta satışları -------------------------------------------------------- 28 

Qrafik 24 REM-in dəyişimi -------------------------------------------------------------------- 29 



 

 

Pul siyasəti icmalı ● Yanvar – Mart ● 2018  36 

Qrafik 25 Faiz dəhlizinin parametrləri -------------------------------------------------------- 30 

Qrafik 26 AMB tərəfindən cəlb edilən depozitlərin həcmi və gəlirliliyi ----------------- 31 

Qrafik 27 Mərkəzi Bank tərəfindən yerləşdirilmiş notların həcmi və gəlirliliyi -------- 31 

Qrafik 28 Pul aqreqatlarının dinamikası------------------------------------------------------ 34 

Qrafik 29 Dollarlaşma---------------------------------------------------------------------------- 34 

Cədvəllər  

Cədvəl 1 2018-ci ilin I rübündə  ticarət şəbəkələrində xərc istiqamətlərinin payı ------ 16 

Cədvəl 2 İnvestisiya mənbələri ---------------------------------------------------------------- 18 

Cədvəl 3 BDVB-də valyuta əməliyyatları --------------------------------------------------- 27 

Cədvəl 4 Banklar tərəfindən nağd xarici valyutanın alqı-satqısı -------------------------- 27 

Cədvəl 5 Məcburi ehtiyat norması ------------------------------------------------------------ 32 

Cədvəl 6 Pul aqreqatları ------------------------------------------------------------------------ 33 

  

 

 

 

 

 

 

 

 

 

 

 

 



 

 

Pul siyasəti icmalı ● Yanvar – Mart ● 2018  37 

 

 

 

 

 

 

 

 

 

 

 

 

 

 

 

 

 

 

Azərbaycan Respublikası Mərkəzi Bankı 

Tel.: (+99412) 493 11 22 

http://www.cbar.az  

Ünvan: AZ1014, Bakı, R.Behbudov küçəsi, 90   

 

http://www.cbar.az/
https://goo.gl/maps/2YiDcWfnxS12

	I. QLOBAL İQTİSADİ MÜHİT VƏ XARİCİ SEKTOR
	1.1 Qlobal iqtisadiyyatda meyillər

	Qeyri-neft sektoru üzrə ixrac potensialının yüksəlməsi, habelə əlverişli beynəlxalq iqtisadi konyunktur şəraitində xarici sektor göstəricilərinin ötən ildən başlanan yaxşılaşması prosesi 2018-ci ilin I rübündə də davam etmişdir.
	II. AZƏRBAYCANDA MAKROİQTİSADİ PROSESLƏR
	Dövr ərzində istehlak qiymətlərinin azalmasına təsir göstərən amillərdən biri gözləntilər olmuşdur. Bir sıra xərc amillərinin təsiri ilə bəzi sahələrdə inflyasiya gözləntiləri yüksəlsə də, ümumilikdə dövr ərzində gözləntilərdə daha çox azalma meyillər...
	İstehsalçı qiymətləri indeksi. DSK-nın məlumatlarına əsasən ölkə daxilində istehsal olunan bütün mal və xidmətlərin qiymət dəyişməsini əks etdirən ÜDM deflyatoru 2018-ci ilin yanvar-mart ayları ərzində 9.9% təşkil etmişdir. Bu da əsasən dünya bazarınd...
	Mənbə: DSK
	3.2.  Pul siyasəti alətləri
	3.3. Pul təklifi
	İstifadə olunmuş qrafik və cədvəllər


